
lIl. OUTRAS DISPOSICIONS
CONSELLERIA DE EDUCACION E ORDENACION UNIVERSITARIA

ORDE do 16 de decembro de 2011 pola que se autoriza a posta en marcha,
con caracter experimental, dun proxecto para a incorporaciéon de alumnado con
necesidades educativas especiais as ensinanzas elementais de musica no Con-
servatorio Profesional de Musica da Corufia.

Desde a promulgacién da Constitucion espafola, as diferentes leis organicas que regu-
laron e ordenaron a educacién no noso pais dedicaron especial interese a calidade do sis-
tema educativo, fomentando a investigacion e a innovacién educativa, a experimentacion e
a eficacia dos centros escolares mediante o reforzo da sta autonomia.

O cofiecemento dos sistemas educativos do ambito europeo e as avaliacions internacio-
nais realizadas indicannos con claridade que o nivel de autonomia dos centros escolares
incide directamente na calidade educativa. Esa autonomia, prevista no ambito da nosa
comunidade auténoma no titulo terceiro do Decreto 223/2010, do 30 de decembro, polo
que se establece o Regulamento organico dos conservatorios elementais e profesionais de
musica e de danza da Comunidade Autdbnoma de Galicia, permite aos centros levar a cabo
proxectos educativos contextualizados que estimulen o traballo en equipo e o desenvolve-
mento das propias potencialidades dos centros.

Igualmente, a lexislacion educativa veu facilitando e mellorando a integracion social e
laboral do alumnado con necesidades educativas especiais. Estas persoas tefien dereito
a beneficiarse, na medida do posible, dos mesmos servizos educativos e formativos que o
resto de cidadans, entre eles e neste caso, as ensinanzas reguladas de musica.

A Lei organica 2/2006, do 3 de maio, de educacion, establece, no capitulo VI do titu-
lo primeiro, que as caracteristicas e a organizacién das ensinanzas elementais de musica
e danza seran as que as administraciéns educativas determinen no ambito das suas com-
petencias. En virtude desta disposicion, a Conselleria de Educacion e Ordenacién Uni-
versitaria publicou o Decreto 198/2007, do 27 de setembro, que establece o curriculo das
ensinanzas elementais de musica e regula o acceso a elas.

O devandito decreto, na sua disposicion adicional quinta, expén que a Conselleria de
Educacion e Ordenacion Universitaria adoptara as medidas oportunas para a adaptacion do
curriculo as particularidades do alumnado con necesidades educativas especiais. En todo
caso, esas adaptacions deberan respectar no esencial os obxectivos fixados no dito decreto.

Considerando que as opcions sociolaborais do alumnado con necesidades educativas
especiais dependen ainda mais de aprendizaxes previas, que se insiren tanto no sistema de
ensinanzas de réxime xeral como no de réxime especial, e que ambos os dous poden ser
compatibilizados ao coincidir as idades do alumnado, procede considerar, con caracter ex-
perimental, a posta en marcha dun proxecto de incorporacion de alumnado con necesidades
educativas especiais aos estudos elementais de musica, que pretende facilitar as ensinanzas
especializadas de musica a todo aquel alumnado con necesidades educativas especiais ca-
paz de seguilas, respectando os obxectivos basicos do curriculo de grao elemental, e facili-
tando o seu acceso mediante unha adaptacion dos procedementos de admision.

E neste contexto no cal o Conservatorio Profesional de Musica da Corufa, no que se
imparten as ensinanzas elementais e profesionais de musica, solicitou un proxecto ex-
perimental para adaptar a proba de aptitude e o curriculo das ensinanzas elementais de
musica para alumnado con necesidades educativas especiais, que estea capacitado para
acadar os obxectivos do grao elemental de musica.

Tendo en conta o caracter innovador deste proxecto educativo, xa que supon un avance
na igualdade de oportunidades, ao achegar as ensinanzas de musica ao colectivo de alum-
nado con necesidades educativas especiais, procede autorizar a sua implantacion.

En consecuencia, e de acordo co establecido na disposicion derradeira primeira do De-
creto 198/2007, a Conselleria de Educacion e Ordenacion Universitaria

DISPON:
Artigo 1. Obxecto e ambito de aplicacion.

O obxecto da presente orde é autorizar a realizacién dun proxecto, con caracter expe-
rimental, para a incorporacién de alumnado con necesidades educativas especiais aos
estudos elementais de musica no Conservatorio Profesional de Musica da Coruna, a partir
do curso académico 2012-2013.

Este proxecto tera o caracter de innovacién educativa para os efectos de recofece-
mento do profesorado participante nel polo nimero de horas dedicadas a esta funcion, de
acordo coa lexislacion vixente.

Artigo 2. Marco legal.

A experiencia educativa que se autoriza estara encadrada dentro das ensinanzas dis-
postas no Decreto 198/2007, do 27 de setembro, polo que establece o curriculo das ensi-

nanzas elementais de musica e regula o acceso a estas ensinanzas, e rexerase pola nor-
mativa vixente en referencia as ditas ensinanzas, agas naquelas particularidades descritas
na presente orde.

Artigo 3. Destinatarios.

O presente proxecto vai dirixido ao alumnado con necesidades educativas especiais,
escolarizado en centros ordinarios ou de educacion especial, co correspondente ditame
de escolarizacion, que se considere apto para seguir as ensinanzas musicais de grao ele-
mental. O alumnado debera ter a autonomia suficiente para desenvolverse no centro sen a
axuda do profesorado ou persoal non docente.

Artigo 4. Requisitos.

Para poder cursar as ensinanzas obxecto de regulacién nesta orde sera requisito in-
dispensable que os/as aspirantes superen unha proba especifica de acceso na cal se
avaliaran as aptitudes musicais dos/as aspirantes para iniciar os seus estudos nas espe-
cialidades instrumentais.

Os requisitos para poder participar nas probas de acceso reguladas nesta orde son:

a) Realizar a preinscricion na mencionada proba nas datas que oportunamente determi-
ne o Conservatorio Profesional de Musica da Coruia.

b) Achegar a preinscricion a documentacion que avale as condicions de discapacidade
do/a alumno/a, que incluira, entre outros, o informe técnico psicopedagoxico segundo o
modelo que figura no anexo desta orde.

O informe mencionado na letra b) realizarao o/a psicopedagogo/a do centro escolar
onde se ache escolarizado o/a alumno/a, ou 0 equipo de orientacion especifico da Coruna.
Nese informe quedaran reflectidas, entre outros aspectos, as competencias curriculares
que presenta o/a alumno/a, asi como as adaptacions curriculares e/ou de acceso que
compre realizar.

Artigo 5. Reserva de prazas.

O numero de postos escolares da oferta xeral que se reserva para o alumnado con ne-
cesidades educativas especiais que supere a proba sera o estipulado polo Conservatorio
Profesional de Musica da Coruna en funcion da dispofiibilidade de recursos tanto materiais
como humanos e non sera menor do 3% do total das prazas ofertadas polo centro.

Artigo 6. Probas de acceso.

Dadas as caracteristicas do alumnado con necesidades educativas especiais, s6 pode-
ra inscribirse no proxecto alumnado con idades comprendidas entre os 12 e 18 anos, € a
sUa participacion debera ser autorizada polos seus pais, nais ou titores/as legais.

O procedemento de admision sera o establecido con caracter xeral para o resto do
alumnado no artigo 7 do Decreto 198/2007, do 27 de setembro, e na normativa que o des-
envolve. En calquera caso, a proba de aptitude para o acceso ao grao elemental de musica
adaptarase as circunstancias persoais que concorran en cada alumno/a que desexe acce-
der a estes estudos por esta via.

Realizarase por primeira vez a adaptacion da proba de aptitude ao inicio do curso es-
colar 2012-2013. As especialidades instrumentais que se oferten seran de entre as que o
centro tefia autorizadas.

De acordo co establecido na disposicion adicional oitava do Decreto 198/2007, do 27 de
setembro, polo que se establece a ordenacion do grao elemental das ensinanzas de réxime
especial de musica, a Conselleria de Educacion e Ordenacién Universitaria podera autorizar
ao Conservatorio Profesional de Musica da Coruia a realizacion dun curso ou cursifio pre-
paratorio, previo a proba de acceso e coa duracion que se determine, que non tera caracter
oficial para os efectos de seleccion, promocion, permanencia e avaliacion do alumnado.

Artigo 7. Organizacion académica.

O alumnado matriculado a través da reserva de prazas regulada nesta orde dispora
dunha sesion semanal de clase individual de instrumento. Ademais, poderan dispofier
dunha hora de clase colectiva co resto do alumnado matriculado na especialidade, sem-
pre que a disponibilidade de profesorado, tempos e espazos do centro o permita.

A organizacién dos periodos lectivos para as materias de linguaxe musical e de educa-
cion auditiva e vocal para o alumnado matriculado a través deste proxecto sera de duas
sesions semanais para a materia de linguaxe musical e dunha para a de educacion auditiva
e vocal.

A duracion das devanditas sesidns para o alumnado con necesidades educativas espe-
ciais sera a que o equipo de profesores/as determine en funcion das competencias curri-
culares de cada alumno/a.

A relacion numérica maxima entre o profesorado e o alumnado participante no proxecto
que se autoriza sera:

a) Nas clases de ensinanza non instrumental: 1/5.
b) Nas clases de ensinanza instrumental individual: 1/1.
Artigo 8. Adaptacion curricular.

O alumnado con necesidades educativas especiais matriculado no grao elemental de
musica sera obxecto dun seguimento especifico por parte do equipo de profesores/as do
centro, baixo a supervision do/a coordinador/a do proxecto e co asesoramento do servi-
zo de inspeccion correspondente e do equipo de orientacion especifico da Corufia, cuxo
obxectivo sera:

a) Determinar as necesidades que presenta cada alumno/a para seguir estas ensinan-
zas, e precisar as actuacions e adaptaciéns curriculares e/ou metodoléxicas que contri-
buan a un 6ptimo desenvolvemento do proceso de ensino-aprendizaxe.

b) Detectar as necesidades referidas tanto a recursos humanos como a materiais de
apoio especifico, con indicacion, de ser o caso, de propostas especificas para a formacion
do profesorado do centro implicado directamente no proxecto coa colaboracion do CFR
correspondente.

c) Determinar as melloras que requira o proxecto para a sua aplicacion en cursos suce-
sivos.

As adaptacions curriculares seran autorizadas polo departamento correspondente a
cada unha das materias e recollidas na memoria final do dito departamento. Estas adap-
tacions deberan respectar no esencial os obxectivos fixados no Decreto 198/2007, do 27
de setembro.

O equipo de profesores/as implicados/as no proxecto elaborara ao final do curso unha
memoria de avaliacion dos aspectos curriculares e didacticos desenvolvidos no proxecto,
que formara parte da programacion xeral do centro.

Artigo 9. Avaliacion.

No proceso de avaliacion do alumnado participante neste proxecto, aplicaranse os cri-
terios xerais sobre avaliaciéon dispostos no Decreto 198/2007, do 27 de setembro, e na

normativa que o desenvolve, coas adaptaciéns curriculares que se tefian disposto en cada
caso.

No dito proceso de avaliacion, ademais do/a xefe/a de estudos e o profesorado que lle
imparta docencia ao/a alumno/a, tal e como esta disposto no artigo 12 do Decreto 198/2007,
do 27 de setembro, estara presente o/a profesor/a coordinador/a do proxecto.

Artigo 10. Permanencia e mobilidade.

Os limites de permanencia en cada curso e no conxunto do grao, no caso de alumnado
participante no proxecto, seran de dous anos académicos para cada curso, e de seis anos
académicos para o conxunto do grao.

Con caracter excepcional, a Conselleria de Educacién e Ordenacion Universitaria po-
dera autorizar a ampliacion nun ano da permanencia do alumnado no dito proxecto, en
supostos de doenza que perturbe substancialmente o desenvolvemento dos estudos ou
noutros supostos que merezan igual consideracion.

O alumnado matriculado ao abeiro do disposto na presente orde non podera solicitar
traslado de expediente a outros conservatorios que non tefian autorizada a imparticion das
ensinanzas recollidas no presente proxecto.

Artigo 11. Comisién de seguimento do proxecto.

A Direccion Xeral de Educacion, Formaciéon Profesional e Innovacion Educativa, a tra-
vés dunha comision constituida para o efecto, velara polo desenvolvemento do proxecto,
realizara o plan de seguimento, a deteccién de necesidades e de recursos educativos, e
responsabilizarase da difusion do material elaborado, para a sua posible utilizacién noutros
conservatorios.

Sera competencia desta comision a realizacién dunha memoria final en que se faga unha
avaliacion conxunta dos resultados e particularidades do desenvolvemento do proxecto, a
avaliacion e aprobacion da proposta anual de prazas ofertadas por esta via, e a emisiéon de
informes relativos a procedencia da prorrogacién do proxecto.

Adita comision, de caracter interdisciplinar, sera convocada polo/a seu/sua presidente/a,
duas veces por curso, unha ao seu inicio e outra ao seu remate, e estara integrada por:

a) A persoa titular da Direccion Xeral de Educacion, Formacion Profesional e Innovacion
Educativa, ou persoa en quen delegue, que actuara como presidente/a.

b) Un/Unha representante da Inspeccion Educativa.

¢) Un/Unha técnico do equipo de orientacion especifica da Coruna.
d) O/A director/a do Conservatorio Profesional de Musica da Corufia.
e) O/A profesor/a coordinador/a do proxecto.

f) Un/Unha asesor/a técnico docente da Conselleria de Educacion e Ordenacion Univer-

sitaria, que actuara como secretario/a.

A comision podera invitar, con voz pero sen voto, determinadas persoas expertas proce-
dentes do claustro do Conservatorio Profesional de Musica da Corufia cando asi o requira
o tema de traballo, asi como especialistas en desenvolvemento infantil e intervencién psi-

copedagodxica en alumnos/as con necesidades educativas especiais.
Artigo 12. Duracién do proxecto.

O proxecto tera unha duracién de dous anos, prorrogables en periodos de dous anos
logo de informe favorable da comisién de seguimento emitido con base na sua adecuacion
as condiciéns e obxectivos indicados na sua posta en marcha, € na permanencia das cir-

cunstancias que xustificaron a sua implantacioén.
Disposicion derradeira primeira.

Autorizase a Direccion Xeral de Educacion, Formacion Profesional e Innovacion Educa-

tiva para ditar cantas normas se consideren oportunas para o desenvolvemento desta orde.
Disposicion derradeira segunda.

Esta orde entrara en vigor o dia seguinte ao da sua publicacion no Diario Oficial de
Galicia.

Santiago de Compostela, 16 de decembro de 2011.

Jesus Vazquez Abad
Conselleiro de Educacion e Ordenacion Universitaria

ANEXO |
Informe psicopedagoéxico

NOME APELIDOS IDADE

CENTRO/LOCALIDADE CODIGO

PROFESIONAIS QUE INTERVENEN

1. DATOS RELEVANTES DO DESENVOLVEMENTO XERAL

1.1. EVOLUTIVO - SAUDE. Datos relevantes que poidan incidir nas stias aprendizaxes musicais.

1.2. ESCOLAR. Valoracion global do nivel de competencia curricular nas areas instrumentais.

1.3. CAPACIDADES COGNITIVAS. Habilidades cognitivas, manipulativas, habitos, ritmo de traballo, estratexias de com-
prension, xeneralizacion de aprendizaxes.

1.4. OUTROS FACTORES.

2. PRINCIPAIS MEDIDAS ADOPTADAS PARA A SUAATENCION EDUCATIVA

2.1. ADAPTACION DO ACCESO AO CURRICULO. Materiais, recursos, organizacion de espazos, sistemas de comunica-
cion, recursos persoais.

2.2. ADAPTACIONS CURRICULARES. Non significativas: metodoléxicas, avaliacion; significativas: ACI.

3. OUTRA INFORMACION DE INTERESE PARA O CONSERVATORIO

En ,0 de de 20__.

O/A psicopedagogo/a

